
OLIY TA’LIM 
MUASSASALARIDA IQTIDORLI 

TALABALARNING ILMIY VA 
IJODIY KOMPETENSIYALARINI 

ANIQLASHGA YOʻNALTIRILGAN 
AXBOROT TIZIMINI YARATISH

Ovxunov Iqboljon Abdunabiyevich
Andijon davlat universiteti

“Kompyuter injiniringi” kafedra mudiri, PhD, dotsent

Roʻzimatova Saidaxon Abdivoxid qizi
Andijon davlat universiteti, 

“Kompyuter tizimlari va ularning dasturiy ta’minoti”
1-bosqich magistranti

Annotatsiya: Ushbu maqolada oliy ta’lim muassasalarida iqtidorli talabalarning ilmiy va ijodiy kompetensiyalarini 
aniqlashga yo‘naltirilgan axborot tizimini yaratish masalalari yoritiladi. Tadqiqotda talabalarning ilmiy salohiyati, ijodiy 
fikrlash darajasi, tashabbuskorligi va innovatsion faoliyatga tayyorligini baholash mezonlari tahlil qilinib, ularni avtomat-
lashtirilgan tarzda aniqlovchi axborot tizimining funksional modeli ishlab chiqiladi. Taklif etilgan tizim ma’lumotlarni yig‘ish, 
qayta ishlash, reyting asosida baholash hamda individual tavsiyalarni shakllantirish imkoniyatlarini o‘z ichiga oladi.

Kalit so‘zlar: iqtidorli talabalar, ilmiy kompetensiya, ijodiy kompetensiya, baholash mezonlari, axborot tizimi, raqamlash
tirish.
Abstract: This article discusses the development of an information system aimed at identifying the scientific and creative 
competencies of gifted students in higher education institutions. The study analyzes criteria for assessing students’ sci-
entific potential, creative thinking level, initiative, and readiness for innovative activity, and proposes a functional model of 
an automated system for identifying these competencies. The proposed system includes capabilities for data collection, 
processing, rating-based evaluation, and the generation of individualized recommendations. As a result, the system 
enables monitoring the developmental dynamics of gifted students and simplifies and digitizes the selection process for 
scientific projects within higher education institutions.

Key words: gifted students, scientific competence, creative competence, assessment criteria, information system, digi-
talization.
Аннотация: В данной статье рассматриваются вопросы разработки информационной системы, направленной на 
выявление научных и творческих компетенций одарённых студентов в высших учебных заведениях. В исследо-
вании анализируются критерии оценки научного потенциала студентов, уровня творческого мышления, инициа-
тивности и готовности к инновационной деятельности, на основе чего разработана функциональная модель авто-
матизированной системы для определения данных компетенций. Предлагаемая система включает возможности 
сбора данных, их обработки, рейтинговой оценки и формирования индивидуальных рекомендаций.

Ключевые слова: одарённые студенты, научная компетентность, творческая компетентность, критерии оценки, 
информационная система, цифровизация.

KIRISH
Mamlakatimiz ta’lim tizimida olib borilayotgan islohotlar, raqamli transformatsiya jarayonlari va innovatsion 

yondashuvlar oliy ta’lim muassasalaridan yuqori malakali, kreativ fikrlovchi hamda ilmiy izlanishga qobiliyatli 
kadrlarga bo‘lgan talabni oshirmoqda. Global miqyosda raqobatbardosh ta’lim muhitini yaratish uchun iqti-
dorli talabalarning ilmiy va ijodiy kompetensiyalarini erta aniqlash, ularni qo‘llab-quvvatlash va rivojlantirish eng 
muhim vazifalardan biriga aylanmoqda. An’anaviy baholash mexanizmlarining subyektivligi, ma’lumotlarni qayta 
ishlash jarayonining murakkabligi hamda monitoring tizimlarining yetarlicha samarali emasligi ta’lim jarayonida 
iqtidorni aniqlash tizimini tubdan isloh qilish zaruratini keltirib chiqarmoqda. Shu sababli iqtidorli talabalarning 

ilmiy-ijodiy kompetensiyalarini samarali aniqlay oladigan, ularning salohiyatini raqamli ko‘rinishda baholaydigan 
va rivojlanish jarayonini muntazam monitoring qiladigan axborot tizimini yaratish bugungi ta’limning ustuvor 
vazifalaridan biri hisoblanadi.

Iqtidorli talabalar ilmiy faoliyatda muvaffaqiyatga erishishda ayrim umumiy xususiyatlarga ega bo‘ladi. 
Ular tez fikrlaydi, yangi ma’lumotlarni tez qabul qiladi, tahlil qilish va tanqidiy fikrlashda yuqori ko‘nikmalarga 
ega. Biroq bunday talabalar ko‘pincha o‘zlarini yanada chuqurroq rivojlantirish va yangi g‘oyalarni ilgari surish 
jarayonida o‘qituvchilardan qo‘shimcha metodik hamda ilmiy qo‘llab-quvvatlashni talab qiladi [1]. Iqtidorli tala-
balarning ilmiy va ijodiy kompetensiyalari nazariy jihatdan muayyan ilmiy asoslar bilan izohlanadi. Iqtidorli talaba 
fan, texnologiya, ijodkorlik, innovatsiya, tadqiqot faoliyati yoki boshqa yuqori darajadagi yo‘nalishlarda yuksak 
salohiyat namoyon eta oladigan shaxs sifatida tavsiflanadi. Ularning kompetensiyalarini aniqlash ilmiy va ijodiy 
omillar majmuasiga tayanib amalga oshiriladi. Ilmiy kompetensiya tarkibiga ilmiy fikrlash tizimining shakllan-
ganligi, tadqiqot metodologiyasini bilish, tahlil va sintez qilish qobiliyati hamda mustaqil ilmiy izlanish olib borish 
ko‘nikmalari kiradi. Talabaning ilmiy maqolalar chop etishi, ilmiy konferensiyalarda ishtirok etishi, grant va 
loyihalarda qatnashishi uning ilmiy kompetensiyasini baholashda muhim mezonlar sifatida e’tirof etiladi.

Ijodiy kompetensiya esa nostandart fikrlash, original g‘oyalarni ilgari surish, kreativ yondashuv, 
muammolarni yangi metodlar orqali hal eta olish, dizayn va ijodiy loyihalarda faol ishtirok etish kabi xususiyatlar 
orqali aniqlanadi. Shu bilan birga motivatsiya, tashabbuskorlik, ijtimoiy faollik, liderlik, mustaqil qaror qabul 
qilish kabi shaxsiy ko‘nikmalar ham iqtidorni to‘liq va xolis baholashda muhim omillar qatoriga kiradi.

MAVZUGA OID ADABIYOTLAR SHARHI
Iqtidorli talabalar ta’lim tizimining yuksalishiga turtki bo‘lib, yangi g‘oyalarni ilgari surish, ilmiy va amaliy 

sohalarda ilg‘or natijalarga erishish imkonini yaratadi. Buning natijasida nafaqat ta’lim sohasidagi o‘zgarishlar, 
balki butun jamiyatning rivojlanishi uchun muhim omillar shakllanadi. Iqtidorli talabalarni aniqlash va ularga mos 
pedagogik yordam ko‘rsatish ularning intellektual salohiyatini to‘g‘ri rivojlantirishga xizmat qiladi. O‘qituvchilar 
va pedagoglar talabalarni faqat bilim darajasi bilan emas, balki ijodiy yondashuv, mustaqil fikrlash hamda 
o‘z-o‘zini rivojlantirish qobiliyati kabi mezonlar asosida ham baholashlari zarur [2].

Oliy ta’lim muassasalarida iqtidorli talabalarni aniqlash hozirgacha ko‘proq an’anaviy, subyektiv baholash 
tizimiga tayanib kelmoqda. O‘qituvchilar tomonidan berilgan baholar aksariyat hollarda subyektiv xulosalar yoki 
insoniy omillarga bog‘liq bo‘lishi mumkin. Talabalarning ilmiy-ijodiy ishlari qog‘oz yoki turli fayllar ko‘rinishida 
saqlanishi ularni tahlil qilish, solishtirish va umumlashtirish jarayonini murakkablashtiradi. Ma’lumotlar baza
sining yagona tizimga birlashtirilmaganligi sababli talabalarning rivojlanish dinamikasini muntazam kuzatish 
ham qiyinlashadi. Natijada iqtidorni izchil va shaffof baholash jarayoni sustlashib, ilmiy loyihalar va tanlovlarga 
nomzodlarni tanlashda xatoliklar yuzaga kelishi mumkin.

Iqtidorni aniqlash jarayonini avtomatlashtirish orqali mazkur muammolarni bartaraf etish mumkin. 
Zamonaviy axborot tizimi talabalarning ilmiy maqolalari, ijodiy ishlari, loyihalari, sertifikatlari hamda darsdan 
tashqari faoliyatini yagona platformaga joylashtirish, ularni belgilangan indikatorlar asosida avtomatik baho-
lash va real vaqt rejimida reyting shakllantirish imkonini beradi. Bunday tizim o‘qituvchilar, mentorlar, fakultet 
rahbariyati va ilmiy bo‘limlar uchun keng qamrovli tahliliy ma’lumotlarni taqdim etadi. Talabalar uchun esa o‘z 
rivojlanish xaritasini ko‘rish, kuchli va zaif tomonlarini aniqlash hamda uzluksiz ta’lim strategiyasini ishlab chiqish 
imkonini yaratadi. Bundan tashqari, mazkur tizim grantlar, ilmiy tanlovlar va olimpiadalar uchun nomzodlarni 
tanlash jarayonini tezlashtiradi hamda shaffoflashtiradi. Mazkur vazifalarni amalga oshirishda talabalar o‘zlariga 
qo‘yilgan maqsadlarga erishish avvalo o‘zlariga bog‘liq ekanligini, ya’ni bu jarayon ularning sobitqadam shijoati, 
to‘laqonli fidoyiligi va cheksiz mehnatsevarligiga bog‘liqligini anglab yetishlari lozim. Demak, talabalarning 
ma’naviy-axloqiy tarbiyasi davlat va jamiyat taraqqiyotining muhim sharti hisoblanadi. Shu bois talabalarning 
ma’naviy-axloqiy tarbiyasiga alohida e’tibor qaratish, ularni jamiyatimizning ijtimoiy, iqtisodiy va ma’naviy 
taraqqiyotida faol ishtirok etishga yo‘naltirish oliy ta’lim muassasalari professor-o‘qituvchilarining burchi va 
mas’uliyati sanaladi. XXI asrda yashab samarali mehnat qilish, Yangi O‘zbekistonning jahon hamjamiyatidagi 
nufuzini oshirishda yosh avlodning hissasi beqiyosdir. Shu sababli yoshlarni chuqur bilimli, yuksak madaniyatli, 
mehnatsevar va tashabbuskor shaxslar etib shakllantirish oliy ta’lim muassasalarida katta hayotiy tajribaga ega 
ustozlar hamda jamoatchilikning muhim vazifasi hisoblanadi [3].

TADQIQOT METODOLOGIYASI
Axborot tizimining funksional modeli taklif etilayotgan axborot tizimining quyidagi modullar asosida 

ishlashini nazarda tutadi:

•	 ma’lumotlar kiritish moduli orqali talabaning ilmiy maqolalari, ijodiy ishlari, sertifikatlari, loyihalari hamda 
o‘quv faoliyatiga doir ma’lumotlar tizimga yuklanib, har bir talaba uchun elektron portfel shakllantiriladi;

•	 baholash va reyting modulida ilmiy va ijodiy kompetensiyalar uchun maxsus indikatorlar ishlab chiqilib, 
ularga mos ball berish algoritmi yaratiladi hamda tizim avtomatik tarzda reyting jadvalini shakllantiradi;

•	 monitoring va tahlil moduli orqali talabalar faoliyatining rivojlanish dinamikasi grafiklar va diagrammalar 
ko‘rinishida aks ettirilib, mentorlar va o‘qituvchilar uchun kuzatuv paneli taqdim etiladi;

•	 tavsiyalar moduli talabaning kuchli va zaif tomonlarini aniqlab, shundan kelib chiqib mos kurslar, to‘ga-
raklar va ilmiy loyihalar bo‘yicha tavsiyalar beradi;

•	 ma’lumotlar bazasi modulida mavjud barcha ma’lumotlar xavfsiz tarzda saqlanib, foydalanuvchilar rollari 
(administrator, o‘qituvchi, talaba) bo‘yicha tizimlashtiriladi va ushbu modul tizimning uzluksiz ishlashi uchun 
asos bo‘lib xizmat qiladi.

Tizimni joriy etishdan kutilayotgan natijalar shundan iboratki, axborot tizimi joriy etilgandan so‘ng iqtidorli 
talabalarning salohiyatini aniqlash jarayoni yanada aniq, shaffof va tizimli tus oladi, baholash jarayonida inson 
omili kamayadi, ma’lumotlarni qayta ishlash va tahlil qilish tezlashadi, oliy ta’lim muassasalari iqtidorli tala-
balarni ilmiy loyihalarga tanlashda aniq mezonlarga tayanadi, talabalar o‘z imkoniyatlarini real ko‘rsatkichlar 
asosida baholab, o‘z ustida ishlash strategiyasini belgilay oladi, o‘qituvchilar va mentorlar uchun boshqaruv 
jarayonlari yengillashadi, statistika va tahlil qilish imkoniyatlari kengayadi, eng muhimi esa ta’lim jarayonining 
raqamlashtirilishi ta’lim sifatini oshirib, iqtidorli yoshlar uchun keng imkoniyatlar yaratadi. 2006-yil ushbu obser-
vatoriyada Germaniyada ishlab chiqarilgan, ko‘zgusi diametri 0,48 metr va fokus masofasi 9600 mm bo‘lgan 
“Grabb Parsons” teleskopi o‘rnatildi [4].

TAHLIL VA NATIJALAR
Zamonaviy ilmiy izlanishlarda modellashtirish jarayonining ahamiyati tobora ortib bormoqda. Bu, avvalo, 

murakkab tizimlarda yashirin qonuniyatlarni aniqlash, ularning rivojlanish dinamikasini o‘rganish va turli sharoit-
larda qanday o‘zgarishga uchrashini oldindan baholash imkoniyatlari bilan izohlanadi. Modellashtirish nafaqat 
nazariy tadqiqotlarda, balki amaliy faoliyatda – ta’lim jarayonidan tortib iqtisodiyot, ekologiya, tibbiyot, bosh-
qaruv tizimlari va raqamli texnologiyalar sohalarigacha – keng ko‘lamda qo‘llanilmoqda. Mazkur jarayonning 
samaradorligi, avvalo, tadqiqotchi tomonidan qo‘llanilayotgan metodlarning to‘g‘ri tanlanishi, ma’lumotlarning 
to‘liqligi, ularning strukturalashtirilganligi hamda modelning real obyektga mos darajada yaqin ishlab chiqilishiga 
bog‘liq. Har bir model, aslida, real voqelikning soddalashtirilgan nusxasi bo‘lib, unda obyektning muayyan xusu-
siyatlari aks etadi. Shu sababli modelni yaratishda obyektning eng muhim belgilarini aniqlash, natijaga sezilarli 
ta’sir ko‘rsatmaydigan jihatlarni esa chetlab o‘tish talab etiladi.

Talaba o‘quv materialini o‘rganishda faol ishtirok etsa va unga shunday mavqe ta’minlansa, uning mustaqil 
fikrlashi o‘z qobiliyatidan kuch oladi [5]. Modellashtirishning zamonaviy yondashuvlari ichida axborot texnologi-
yalari va algoritmik tizimlar asosidagi modellar alohida o‘rin egallaydi. Raqamli modellashtirish jarayonida katta 
hajmdagi ma’lumotlar (Big Data), sun’iy intellekt, mashinaviy o‘qitish, statistik tahlil va vizualizatsiya usullari
dan foydalanish modelning aniqligini oshiradi. Ayniqsa, prognozlash masalalarida vaqt qatorlarini tahlil qilish, 
regressiya modellari, neyron tarmoqlar va simulyatsion yondashuvlar katta imkoniyatlar yaratmoqda. Ta’lim 
platformalari talabalarning qobiliyatlari va ehtiyojlariga mos ravishda bilimlarni individualizatsiya qilish imkonini 
beradi. Tadqiqot natijalari shuni ko‘rsatadiki, shaxsiylashtirilgan ta’lim yondashuvi o‘quvchilarning o‘z-o‘zini 
rivojlantirishga bo‘lgan motivatsiyasini oshiradi hamda bilimlarni samarali o‘zlashtirishga xizmat qiladi. Platfor-
malarda real vaziyatlarga asoslangan topshiriqlarni joriy etish orqali talabalarning amaliy ko‘nikmalari sezilarli 
darajada oshadi. Simulyatsiyalar, loyihaviy ishlar va muammoli vaziyatlarni tahlil qilish kabi metodlar talaba-
larga nazariy bilimlarni amaliy faoliyat bilan bog‘lash imkonini beradi [6].

Amaliy jihatdan qaralganda, modellashtirish jarayoni bir nechta bosqichlarni o‘z ichiga oladi: muammoni 
qo‘yish, nazariy asoslarni aniqlash, dastlabki ma’lumotlarni to‘plash, matematik yoki konseptual model yaratish, 
modelni kompyuter muhiti orqali sinovdan o‘tkazish, olingan natijalarni tahlil qilish va xulosalar chiqarish. 
Ushbu bosqichlarning har biri bir-biri bilan uzviy bog‘liq bo‘lib, jarayonning to‘g‘ri tashkil etilishi yakuniy nati-
janing ishonchliligini ta’minlaydi. Talabaga beriladigan vazifalarning ko‘rinishlari turlicha bo‘lib, bu jarayonda 
proeksiyalari noma’lum bo‘lgan ikkita ko‘rinish beriladi hamda ushbu ko‘rinishlar asosida uchinchi proeksiyani 
aniqlash uchun variantlar taqdim etiladi. Ana shu variantlar asosida talaba to‘g‘ri javobni topish imkoniyatiga 
ega bo‘ladi [7].

Shuni ta’kidlash kerakki, modellashtirish nafaqat natija olish vositasi, balki o‘qitish, o‘rgatish va fikrlashni 
rivojlantirishning ham samarali usuli hisoblanadi. Talabalarda tahliliy fikrlash, taqqoslash, abstraksiyalash 
hamda muammoni mantiqiy yechish ko‘nikmalari aynan modellashtirish jarayonida shakllanadi. Shu bois peda-
gogik jarayonda modellashtirish yondashuvlaridan foydalanish tobora kengayib bormoqda.

XULOSA
O‘quvchilarga ta’lim berishda yordamchi vositalar va qulay taqdimotlardan foydalanish muhim ahamiyatga 

ega. O‘quvchilar uchun qiziqarli, noodatiy va an’anaviy qoliplardan chetga chiqqan ta’lim usullari ularning moti-
vatsiyasini oshirishda muhim rol o‘ynaydi. Ota-onalar bilan samarali hamkorlik o‘quvchilarning ta’limiy maqsad-
lariga erishishida muhim omil hisoblanadi. Ota-onalar, o‘quvchi va ta’lim muassasasi o‘rtasidagi izchil aloqa 
o‘quvchilarning rivojlanishini boshqarishga xizmat qiladi. O‘quvchilarning rivojlanishini muntazam monitoring 
qilish va baholash jarayonlarini takomillashtirish esa ularga o‘z muvaffaqiyatlarini anglash hamda keyingi 
bosqichlarda amalga oshirilishi zarur bo‘lgan harakatlarni belgilashda yordam beradi [8].

Xulosa qilib aytganda, iqtidorli talabalarning ilmiy va ijodiy kompetensiyalarini aniqlashga yo‘naltirilgan 
axborot tizimini yaratish zamonaviy ta’limning dolzarb vazifalaridan biridir. Bunday tizim iqtidorni aniqlash jara
yonini optimallashtiradi, ma’lumotlarni qayta ishlashni samarali yo‘lga qo‘yadi va ta’lim jarayonining raqamli 
transformatsiyasiga xizmat qiladi. Mazkur tizimni joriy etish ta’lim sifatini oshirish, innovatsion muhitni rivojlan-
tirish hamda iqtidorli yoshlarni qo‘llab-quvvatlash mexanizmlarini takomillashtirishga salmoqli hissa qo‘shadi. 
Kelgusida ushbu tizimni sun’iy intellekt asosida rivojlantirish, avtomatik prognozlash imkoniyatlarini kengayti-
rish hamda talabalarning ilg‘or kompetensiyalarini aniqlashga qaratilgan yanada mukammal modellarni ishlab 
chiqish maqsadga muvofiqdir.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

